
Hamarkada 
bat, eskatutako 
bidetik urrunduz
araba kartzela 2011. urtean inauguratu zuten. azpiegitura berriekin hobekuntzaren bat egin bada ere, 
preso dauden pertsonen isolamenduan sakondu duela hausnartu dute hainbat elkartek, gizarteratzearen 
aldeko eredu baten alde egin beharrean.

testua: jon rejado.

A
raba espetxea hamar urte betetzear da. 2011ko 
irailean Langraizko kartzela zaharra ordezkatu behar 
zuen azpiegitura erraldoiaren ateak ireki zituzten, 
hedabideek barruak ikus zitzaten. Bi hilabete 
geroago heltzen hasi ziren presoak bertara. Gaur 
egun 500 gizonezko eta 60 emakumezko inguru 
daude bertan espetxeratuta. Horiekin lan egiten 

duten hainbat elkartek ordutik bizi eta ikusitakoaren gainean 
hausnartu dute, Araba espetxeak ekarri duena aztertuz. Ordea, arreta 
aipatu azpiegitura baino gorago jarri behar dela nabarmendu dute: 
espetxe ereduan, hain zuzen ere.  

Denbora luzea pasa arren, eragileek berresten dute kartzela 
berriaren proiektua jakinarazi zenean egindako kritika: espetxe 
erraldoi batek presoen isolamendua handitzen du. Espetxea zabaldu 
eta urte eta erdira, Arabako Salhaketa elkarteak jakinarazi zuen 
presoentzako ohiko moduluak espetxe txikiak zirela, isolamendu 
erregimen estaliarekin. Preso zeuden pertsona batzuk kritikatu zuten 
eguneroko bizimodua moduluen barruan baino ez zela gertatzen, eta 
ia ez zirela bertatik ateratzen. Urteen joanarekin egoera bertsua 
izaten jarraitzen duela azaldu du Marta Aldanondok. "Jendeak ez ditu 
espazioak partekatzen beste moduluekin, eta horrek isolamendu 
sentsazioa areagotzen du". Isolamendu hori Covid-19agatik 
ezarritako neurriekin biderkatu dela gaineratu du. 

Gogorarazi behar da Araba espetxeak ia 44 hektareako azalera 
hartzen duela. 720 ziega ditu: 72 ziegako zortzi modulu, eta 36 ziegako 
lau. 152 ziega osagarri daude: presoen mugimenduentzat 56, 
erregimen itxian daudentzat 32, eta 64 ohe erizaindegian. Bestelako 
eraikinekin batera, guztira 85.000 metro koadroko azalera eraiki dute. 

2012ko abenduan heldu ziren lehenengo 
presoak Araba kartzelara; 560 lagun 
inguru ditu egun. irEkiA

Sakonean

Hori guztia eraikitzeko 116 milioi euro bideratu ziren, 
Presondegietako Hornikuntza eta Azpiegituretako Espainiako 
Elkartearen datuen arabera. Horri gehitu behar zaio espetxea martxan 
egon dadin behar den urteroko aurrekontua, Salhaketaren ustez 40 
milioi euro inguru. 

Aldanondok zehaztutako bide beretik mintzatu dira Sidalava 
Arabako hiesaren kontrako batzordeko kideak. Azaldu dute espetxe 
berria ez datorrela bat haien ustez halako azpiegiturek izan beharko 
luketen egiturarekin. Estruktura txikiagoen alde egiten dute, giza 
harreman gehiago izateko aukera eskaintzen dutenak, talde 
txikiagoak izateko prestatuta dauden moduluekin, eta segurtasun 
kontrol gutxiagorekin; izan ere, nabarmendu dute askatasuna ukatua 
duten pertsona gehienek ez dutela arrisku profilik. "Espazioaren 
ikuspuntu gizatiarrago bat beharko litzateke, esku hartze sozio-
hezitzailea, formatzailea, terapeutikoa, okupazionala edo sanitarioa 
emateko", zehaztu du Josemari Loizagak, Sidalavako espetxe arloko 
kideak. 

ADAP Preso dauden Pertsonei Laguntzeko Elkartetik gaineratu dute 
eraikinaren beraren diseinuak "azpiratze" sentsazioa eragiten duela 
bertan daudenen artean. Espetxeetako funtzionarioen gariten 
kristalak ispiluzkoak dira, eta ezin da barruan dagoen pertsona ikusi; 
are, garita horiek goian daude jarrita, presoen eta bertan sartzen diren 
langileen gainetik. Araba espetxean dauden emakumezkoekin egiten 
du lan ADAPek, eta, espetxe aldaketarekin, inguru “hotzago” batera 
pasa direla azaldu du elkarteak. Langraizko espetxe zaharreko 
azpiegiturak "abegikorragoak" zirela argitu dute, emakumezkoek 
beraiek apainduta baitzeuden, besteak beste. 

Horrez gain, ADAPetik gaineratu dute espetxeetan, bai espetxe 
zaharrean bai berrian, emakumezkoak ez direla "aintzat hartzen". 
Espetxeak gizonengan pentsatutako azpiegiturak direla nabarmendu 
dute. Horren harira gogora ekarri dute espetxe zaharrean emakumeak 
bi modulutan zeudela, eta egoera berdina gertatzen dela Araba 

2019 eta 2020 artean hamaika lagun hil 
dira Zaballan. ALEA

Beatriz Artolazabal Justizia sailburuak 
kartzela bisitatu du maiatzean. irEkiA

Urritik aurrera EAEko espetxe politika 
bere gain hartuko du Jaurlaritzak. irEkiA

espetxean. Zehaztu dute hori 
askatasuna ukatua duten 
emakumezkoen taldekatze 
homogeneoak galarazten 
dituela, gizonezkoekin egiten 
den bezala: profil bertsuko 
pertsonak elkartzea, alegia. 

Gizarteratze zentrorik ez
Sidalavak, Zaballako espetxeak 
irudikatzen duenaren aurrean, 
hainbat proposamen egin ditu. 
Gaixotasun larriak eta 
sendaezinak dituzten pertsonak 
espetxetik ateratzeko beharra 
nabarmendu dute. Buruko 
gaixotasunak dituzten pertsonak 
beste eremu batzuetan artatzeko 
ere eskatu dute, eta 
menpekotasunak dituzten 
presoen arreta indartzea. Halaber, espetxe barruko programak 
indartzeko eskatu dute, bertan dauden pertsonen gizarteratzea 
bermatzeko. Azkenik, erregimen irekia sustatzeko beharra ikusten du, 
eta gizarteratze zerbitzuak bermatzea. Horren harira, gogora ekarri 
dute Araban, Bizkaian eta Gipuzkoan ez dagoela Gizarteratze Zentro 
bakar bat ere. 

Gizarteratze Zentroa egiteko asmoak hamarkada bat baino gehiago 
du, baina inoiz ez da aurrera eraman. Zenbait urtez Langraizko 
espetxe zaharrak hartu zuen lan hori bere gain, baina 2019an itxi 
zutenetik ez dago halako azpiegiturarik. Ordutik, nolabaiteko 
askatasun erregimena duten pertsonek Zaballako espetxean egiten 
dute lo. Espetxe politiken eskumenen transferentziaren harira, 
espetxe zaharra egokitzea eta asmo horietara bideratzea jarri da 
mahai gainean. Ordea, gaur egun, dozenaka pertsona doaz Zaballara 
lotara, astean zenbait egunetan.

Eremu batzuen erabilera urria 
Ordea, azpiegitura berriarekin zenbait hobekuntza egon direla 
gaineratu dute hiru elkarteetako kideek. Espetxea eraikita dagoen 
ingurua hotzagoa da, baina beroketa sistema hobeto funtzionatzen 
duela jakinarazi dute presoek. Halaber, espetxe zaharrean zeuden 
arazo batzuekin amaitu da: dutxak ziega barruan dituzte, besteak 
beste. "Espetxe zaharreko modulu batean botilak sartu behar zituzten 
komunetan, arratoiak bertatik atera ez zitezen; espetxe berrian ez 
dugu halakorik entzun", azaldu du Aldanondok. 

2011. urtean, hedabideentzat ateak ireki zituenean, lau haizeetara 
zabaldu ziren barruko zenbait eremuetako argazkiak: liburutegia, 
igerilekua… Bada, zerbitzu horietako askoren erabilera "oso 
mugatua" dela azaldu du Aldanondok. Batetik, azaldu du igerilekuak 
ez duela erabilerarik. Igerileku terapeutikoa da, eta, hori martxan 
egoteko, sorosle baten beharra beharko litzatekeela zehaztu du. 
"Urtean horretarako beharko litzatekeen inbertsioa handiegia 

litzatekeela-eta itxita dago". 
Bestetik, liburutegiaren erabilera 
"oso urria" dela gaineratu du, 
presoen esanetan. Nolabaiteko 
ikasketa egiten ari diren 
pertsonek erabiltzen dute, 
ikasteko "inguru lasaiagoa" 
delako.

Gimnasioa irekita dagoela 
jakinarazi du Salhaketako 
kideak, baina kiroldegia ahal den 
beste erabiltzen ez dela 
hausnartu dute ADAPeko kideek. 
Preso dauden emakumeek 
bertara joateko ordu zehatzak 
dituztela azaldu dute, eta horrek 
bestelako ekintzak egitea 

zailtzen duela. Ordea, kiroldegiaren gainean gela txikiagoak daudela 
azaldu dute, lantegiak egiteko aproposak, eta horiek erabilerarekin 
pozik agertu dira. Ordea, hori guztia aurrez aipatutako "gehiegizko 
segurtasun neurriek" baldintzatuta dagoela gaineratu dute.  

Erizaintzari dagokionez hobekuntza bat nabaritu dute. Horren 
atzean espetxeetako osasunaren eskumena Eusko Jaurlaritzaren 
Osasun Sailaren ardurapean geratu izana dagoela hausnartu dute. 
Eskumenen transferentzia hori  2012an gertatu zen, eta ahalbidetu du 
preso dauden pertsonen historiala eskura izatea, edota eriak 
espezialistengana bideratzea aurretik egiten zena baino azkarrago. 
Dena den, Marta Aldanondok gogorarazi du Zaballako kartzelan 
Araba, Bizkai edo Gipuzkoakoak ez diren presoak daudela, eta euskal 
presoak egon badaudela aipatu hiru probintzietatik at. "Hobekuntzak 
egon dira, baina oraindik falta da", iruzkindu du.

Sistemak ekarritako arazoak 
Hobetu beharreko egoera horietako bat iazko urte amaieran hartu 
zuen indar gehien hedabideetan. Beltzune hori osasun zerbitzuekin 
lotuta dago, hain zuzen ere. Iazko azaroan Bilboko Espetxe Zaintzako 
Epaitegiak arreta jarri zuen botika psikotropikoak emateko 
irizpideetan, eta osasun profesionalei eskatu zien bermatzeko eriek 
botika horiek hartzen zituztela ematerako orduan, gerora horiekin 
trafikatu ez zezaten. Trafiko horri egotzi izan zioten, besteak beste, 
espetxe barruan gertatutako heriotza batzuk. Aldanondok 
nabarmendu du arazo hori espetxe guztiena dela. Hots, espetxe 
sisteman jotzen dela behar baino botika gehiago ematera buruko 
gaitzak dituztenei. "Ematen du horren bitartez lortzen dela jendea 
lasaiago egotea, eta izorra ez dezatela". 

Beste arazo sistemiko bat espetxean gertatutako heriotzak dira. 2019 
eta 2020 urteetan 11 pertsona hil ziren askatasuna ukatua zuten 
bitartean Araba espetxe barruan. Marta Aldanondok argi hitz egin du 
horren harira. Haren ustez heriotza horietan ez du eragiten espetxea 
modu batekoa edo bestekoa izatea. "Heriotza horiek gertatzen dira ez 
delako programa bat egiten pertsona hori espetxean egotearen 
arrazoiei heltzeko". 

2019an itxi zuten Langraizko espetxe 
zaharra. irEkiA

"kartzEla 
EsPazioarEn 
ikusPuntu 
gizatiarrago Bat 
BEHarko litzatEkE"
Josemari loizaga/ sidalaVa

"Ez dira Moduluak 
PartEkatzEn, Eta 
HorrEk isolaMEndu 
sEntsazioa 
arEagotzEn du"
marta aldaNoNdo/ salhaketa

Protagonista

B
astidan ospatu behar zuten Euskal 
Eskola Publikoaren Jaia bertan 
behera utzi ostean hitz egin du 
ALEArekin Lurdes Imaz Euskal 
Herriko Ikasleen Gurasoen 
Konfederazioaren (EHIGE) 
koordinatzaileak. Pandemiaren 

ondorioz ikastetxeetan ezarritako protokoloak 
digitalizazioan eta euskararen erabileran dauden 
ahuleziak agerian geratu direla aipatu du, eta 
familien parte-hartzea hurrengo ikasturtean 
berreskuratzea espero duela. EAEko Hezkuntza 
lege berria zerumugan dagoela, eskola publikoak 
hartu behar duen lehentasunezko tokia 
azpimarratu du Imazek: "Lege bat egiten bada, 
benetan eskola publikoa sistemaren ardatza dela 
aitortzeko izan behar da, eskola publikoa 
indartzeko eta segregazioaren arazoak 
konpontzeko". 
Ekainaren 6an egin behar zen Euskal Eskola 
Publikoaren Jaia bertan behera utzi duzue. Ez zegoen 
baldintzarik aurrera egiteko?

Ez. Guretzat jaia egun jendetsu bat izan behar da, 
ikasturteari amaiera ematen diona. Ikasturte 
osoan egindako lanari jai giroan amaiera ematen 
dion eguna izan behar da, milaka lagun biltzen 
dituena, eta ez da egon aukerarik hori egiteko. 
Pentsatu genuen formatu txikiago batean egitea 
baina uste genuen Bastidak merezi zuela ohiko 
formatuan egitea, eta atzeratzea erabaki dugu; 
batez ere ez zelako momentua milaka pertsona 
biltzeko eta uste dugulako jaia horrelakoa izan 
behar dela, bestela ez du zentzurik.
Pena da bi urtez jarraian atzeratu behar izatea.
Bai. Pena da, baina espero dut hurrengo urtean 
ahal dugun ondoen egitea, merezi dutelako. 
Betiko jaia nahi dugu eta benetan ikustea Arabako 
Errioxan zer lan egiten dugun. 
Hain zuzen, Arabako Errioxako ikastetxe publikoek 
egiten duten lana aitortzea zen helburuetako bat. Zer 
da saritu nahi izan dena?
Batez ere egiten duten lana ezagutarazi nahi izan 
dugu. Jaia egiten dugunean saiatzen gara egiten 
den toki horren eskola eta proiektua 

"Ez da normala 
hezkuntza sistema 
bitan banatuta izatea"
lurdES imAZ ehige gurasoeN elkarteko koordiNatzailea

eaeko hezkuntza politikak "itunpeko sarea indartzeko" egin direla esan du lurdes imazek (azpeitia, 1973). 
eusko Jaurlaritzak aurreikusten duen hezkuntza lege berriak eskola publikoa sistemaren ardatzean 
kokatzeko eta segregazioaren arazoa konpontzeko balio behar duela esan du, "bestela ez du zentzurik".
testua eta argazkiak: Estitxu ugarte lopez de arkaute. 

ezagutarazten eta nabarmentzen. Arabako 
Errioxan lan interesgarria egiten ari dira; zazpi 
ikastetxe publiko daude, elkarren artean oso 
saretuta daude, eta guretzat oso inportantea da 
sarean lan egitea eta elkarren artean praktika 
onak partekatzea, eta hori egiten ari dira. 
Berrikuntza aldetik ere egitasmo interesgarriak 
dauzkate, eta esperientzia horien guztien berri 
eman nahi genuen, eta aitortzea ere egiten ari 
diren lana eskola publikoaren alde eta euskararen 
alde. Arabako Errioxako ikastetxe guztiak, 
zuzendaritza taldeak eta guraso elkarteak aritu 
gara lanean, eta hasieratik argi geneukan ez zela 
Bastidako jaia, Arabako Errioxako jaia baizik.
ikasturte gogorra izan da. Zer zailtasun nabarmenduko 
zenituzke?
Oso urte arraroa izan da, protokoloaren urtea izan 
delako. Eskola ez da bakarrik ikasteko gune bat, 
sozializazio eremu bat ere bada, eta helburu hori 
asko zaildu da. Aurten asko galdu da maila 
horretan, baina ikusita hurrengo urteko 
espektatibak, uste dut joango garela pixka bat 

normalizatzen. Gure aldetik, gurasoen aldetik, 
zailtasunak ikusi ditugu eskolan sartzeko, 
jarduerak egin ahal izateko, guraso elkarteek 
normalean jarduera asko egiten dituztelako 
eskoletan, batez ere eskolaz kanpoko ekintzak. 
Zailtasun nagusia, beraz, hezkuntza komunitate 
bezala funtzionatzeko egon da, batez ere alde 
pedagogikoan protokoloa bete behar horrek 
zaildu du hezkuntza prozesua eta ikasleek behar 
duten sozializazio espazio hori.
Hurrengo ikasturtean arazo horiek konpontzeko 
aukerarik ikusten duzu?
Hurrengo ikasturtera begira planteatu duguna da 
berriro errekuperatu behar dugula familien 
parte-hartzea, berriro berreskuratu behar dugu 
familiak eskolan sartzeko aukera hori eta 
jarduerak egin ahal izatea. 
Esan daiteke pandemiak areagotu egin dituela eskola 
publikoaren defizitak? 
Pare bat kontu dira beti planteatu izan ditugunak. 
Batetik digitalizazioarena, plan bat behar 
genuela, eta pandemia iritsi denean konturatu 

gara ez geundela prest horretarako. Pandemiak 
erakutsi du aurretik genuen gabezia bat, baina 
poliki-poliki hor ere aurrerapausoak ari gara 
ematen, eta azkenean pandemia izango da 
aitzakia bat aurrera egiteko. Eta, bestetik, 
euskararen kontuarekin esaten genuen 
ikastetxeak itxita egon zirenean eta eskolaren 
ordutegiak murriztu zirenean ikasle askori 
kentzen zitzaiela aukera euskaraz hitz egiteko. 
Kontuan izan behar da hemen ikasleen 
gehiengoak etxean ez duela euskaraz egiten; oso 
inportantea da eskolak irekita mantentzea eta 
eskoletan ahalik eta ordutegi zabalena 
eskaintzea. Bi gai horiek oso inportanteak izan 
dira ikasturte honetan, parte-hartzearekin batera. 
Une honetan inportanteena da hurrengo 
ikasturtetik aurrera espazioa berreskuratzea, 
jarduerak eta normalitatera bueltatzea.
Eusko Jaurlaritzak hezkuntza lege berria 2024rako 
aurreikusten duela jakinarazi du. Zer ardatz izan 
beharko lituzke lege berri horrek? 
Guretzat lege hori da eskola publikoa sistemaren 
ardatzean kokatzeko, edo bestela ez dauka 
zentzurik. Gaur egungo sistema duala 
mantentzeko lege bat egiteak ez dauka inolako 
zentzurik. Lege bat egiten bada, izan behar da 
benetan eskola publikoa sistemaren ardatza dela 
aitortzeko, eskola publikoa indartzeko eta 
segregazioaren arazoak konpontzeko. Bestela, ez 
dauka inolako zentzurik lege berri bat onartzea 
egungo egoera mantentzeko.
urte hasieran, beste eragileekin batera, euskal eskola 
publikoaren analisia egin zenuten. Segregazioa eta 
dualtasuna ziren, hain zuzen, gako nagusiak.
Hor planteatzen genuen, batez ere, segregazio 
arazo handiak daudela gure hezkuntza sisteman, 
eta segregazioak esan nahi du ikasleak banatu 
egiten direla egoera ekonomikoaren arabera edo 
jatorriaren arabera, eta hori dela gure sistemak 
duen erronka handienetako bat. Benetan lege bat 
egiten bada, hori konpontzeko izan behar da. 
Hezkuntza sistemak duen erronka handiena da 
segregazioari aurre egitea?
Azkenean, gizarte aurrerakoia izan nahi baldin 
badugu, ezin dugu jarraitu ikasleak segregatzen. 
Eta hori erronka handi bat da, izan ere, datuek 
erakusten dute gure hezkuntza sisteman behar 
gehien dauzkaten ikasleak sare publikoan 
daudela; bekadunak, etorkinak, egoera 
sozioekonomiko baxuetan dauden ikasle guzti 
horiek pilatzen dira batez ere sare publikoan, eta 
zehazki ikastetxe batzuetan. Argi izan behar dugu 

Hurrengo urtean egingo dute eskola publikoaren jaia. EhigE

"HEzkuntza sailak jarrEra 
irEkia du ElkarrizkEtarako, 
Eta Hori PositiBoa da"

"gizartE aurrErakoia izan naHi 
Badugu, Ezin dugu ikaslEak 
sEgrEgatzEn jarraitu"

"gurasoak trEsna indartsua 
izan gaitEzkE EskolEtako 
arazoak konPontzEko"

Protagonista

hori txarra dela guztiontzat, ez bakarrik ikasle 
zaurgarrientzat, baizik eta besteentzat ere. 
Batetik, batzuei ez diegu uzten garatzen beraien 
ahalmen guztiak; eta beste alde batetik, galdu 
egiten dugu aukera beste batzuk aniztasun 
horretan hezteko. Gainera, ikerketa guztiek esaten 
dute ikastetxeetan benetako aniztasuna egotea 
positiboa dela guztientzat: horrek laguntzen die 
maila baxuan daudenei maila igotzen, maila 
altuan daudenei eragin gabe. Hor kontzientziazio 
lan inportantea dago, eta benetan garrantzitsua 
izango litzateke Hezkuntza sailetik 
kontzientziazio kanpaina eraginkor bat egitea; 
egiak mahai gainean jartzea, ikerketek diotena 
azaltzea.
Hezkuntza sailaren aldetik, neurririk aurreikus daiteke 
segregazioaren arazoa konpontzeko?
Ikusi dena da ikasturte honetan segregazioaren 
gaia konpontzeko ez dela ezer egin, hori argi dago. 
Ez dakiguna da legegintzaldi honetan hori 
konpontzeko zerbait egingo duten. Guretzat, 
testuinguru honetan egin behar dena da eskola 
publikoa indartzea eta segregazioaren arazoa 
konpontzea. Momentuz ez da egin, baina aitortu 
behar da Hezkuntza saila lanean ari dela, jarrera 
irekia daukala elkarrizketarako eta sistema 
ezagutzeko pausuak ematen ari dela, eta hori oso 
positiboa da. Aurten horretan egon dira, eta 
espero dugu aurrera egitea.
Euskal Eskola Publikoaren Aldeko Topaguneak 
udazken beroa iragarri du. Presioa behar da kalean?
Sare publikoko plataforma bat sortu dugu, Eskola 
Publikoaz Harro Topagunea, eta hor guraso 
elkarteak, zuzendaritzak, plataformak, 
sindikatuak gaude, eta batzen gaituen elementuak 
lantzen ditugu, eta bai, udazkenean mobilizatzeko 
asmoa dugu.
Eskola publikoak irabazteko, itunpeko sareak galdu 
egin behar du?
Daukagun sisteman eskola publikoa %40 bakarrik 
da, eta Europara begiratzen baldin badugu hori ez 
da normala; normala da %80 izatea publikoa. 
Eskola publikoak asko dauka hazteko, eta hori da 
gure helburua, eskola publikoak gero eta 
presentzia gehiago izatea eta gero eta ikasle 
gehiago izatea. Hemen egin diren politikak beti 
itunpeko sarea indartzeko izan dira, eta askotan 
ez da egon borondatea eskola publikoa 
sustatzeko. Egin dena da erdi eta erdi sustatzea; 
eta hori normaltzat aurkeztu da, baina ez da 
normala sistema bitan banatuta izatea, ezta behar 
gehien dituzten ikasleak hartzen dituena sistema 

publikoa izatea ere. Eskola publikoak izan behar 
du hiritar guztien eskola, eta horrek eskatzen du, 
herrialde aurreratuetan bezala, eskola publikoa 
haztea.
Zer rol jokatzen du eskola publikoak euskararen 
zabalpenean Arabako Errioxa bezalako eskualde 
batean? 
Inportantea da eskolako jarduera guztiak 
euskaraz izatea, ez bakarrik gela barrukoak, baita 
gela kanpokoak ere; arlo ez formala oso 
inportantea da. D ereduan bermatuta dugu arlo 
formala, eskolako ordutegiak euskaraz izango 
direla, baina arlo ez formalaz ari garenean 
erabileran sartzen gara, eta hor asko dugu egiteko.
Horretarako, gainera, administrazioek inplikatu 
behar dute eta guraso elkarteei lagundu. 
Gaurko ereduen sistemak erantzuten al die eskola 
publikoaren errealitateari eta beharrei?
Euskal Autonomia Erkidegoko sare publikoan 
%90 D eredua da, eta horrek esan nahi du 
aniztasun handia dagoela D ereduan: familia 
euskaldunak eta ez euskaldunak daude, eskualde 
euskaldunagoak eta erdaldunagoak… Eta zer 
gertatzen ari da? Emaitzak gero eta txarragoak 
direla, ez delako berdina, esate baterako, euskara 
ikastea eremu euskaldun batean bizi den 
batentzat edo eremu ez euskaldunean bizi den 
ikasle batentzat. Benetako erronka daukagu 
metodologiak berrikusteko eta aztertzeko ea orain 
arte egin dugun lanak aniztasunari erantzuten 
dion. Gainera, etorkizunera begira jaiotze-tasa 
behera doa eta umeak izango dituzten gehienak 
kanpotik etorritako familiak izango dira, beraz, 
pentsatu behar dugu nola euskaldunduko dugun 
jende hori. Hori da erronka.
ikastetxeetan, gurasoen parte-hartzea handitzen edo 
murrizten ari da?
Borondatezko lana dagoen espazio guztietan 
bezala parte-hartzea ez da handia, eta batez ere 
emakumeak gara parte hartzen dugunak, baina 
orokorrean gizartean horrela da. Gizonak espazio 
hauetara ekartzea da erronka. Bestetik, ikastetxe 
mailan, zuzendaritza eta irakasleen aldetik, 
garrantzitsua da sinestea gurasoek ezagutza 
batzuk dituztela eta horiek aprobetxatu 
daitezkeela. Konfiantza behar da, gardentasuna, 
eta gurasoei parte hartzeko aukera eman. 
Esperientzia politak ditugu, eta horretan sakondu 
behar dugu. Gurasoak ez gaude fiskalizatzeko, oso 
tresna eraginkorra izan gaitezke eskoletako 
arazoak konpontzeko eta eragile moduan, baina 
horretarako konfiantza landu behar da. 

H ainbeste conquis ikusi ondoren irletara ohituak ginen, eta 
ezin genuen pentsatu gure irlak eta besteenak artxipielagoa 
osa zezaketenik. Irla ginen, eta irlak gintuen. Uhartea izaki, 

ezin genuen ur-artea baino sumatu, ezker-eskuin eta aurre-atze. 
Ekialde zein mendebalde, ipar eta hego. 

Urez inguratutako taldeak ginen. Irlak.
Halako batean, sumendi ezberdinek su hartu zuten, eta geografia 

eraldatzeaz gain, geunden lekuetatik mugiarazi gintuzten, 
lekualdatu; edo orain esaten den bezala: gure konfort egoeratik 
atera, erauzi.

Sugarrek eta su-mingainek dantzan jarri zituzten irla txikiak, 
mugimendu eraldatzaileak abiarazi eta gure oinazpiko lurrak 
dardarka jarri, irletako biztanleok aldaketa iraultzaileak eta gizarte 
berdinzaleagoak izan daitezkeela pentsatzeko bidean jartzeraino.

Utopia lagun, artxipielago izan gintezkeela otu zitzaigun, eta irla 
izatetik irla-multzo izatera pasa gintezkeela pentsatu.

"Mugitzen ez den balea bat ez da bere isla, irla bera da", xuxurlatu 
zigun norbaitek lau haizeetara.

Eta guk, mugimendua aldarri eta giltzarri, irlak batuz eta 
artxipielagoak osatuz, ozeanoan aurrera egitea erabaki genuen; eta 
horren ondorioz, inguratzen gaituen gizartea eraldatzen saiatu 
ginen, amesteko faktoriak lanean ipini genituen eta errealitate 
berriak sortzen ahalegindu ginen.

Esku-ahurrez ureztatzen nauzu
eta arrainez betetzen didazu barrua,

sinesten duzulako hainbat gauza arinek
mugi dezaketela handi bat.

- Anari -.  

"utoPia lagun, 
artxiPiElago izan 
gintEzkEEla otu 
zitzaigun, irla-
Multzo..."  

Artxipielagoak

inaki lazkan0
euskara tekNikaria

iritzia gutunak

Alkate jauna...

itxaso viñE

Alkate Jauna… parez pare 
egoteko aukera izan genuen 
behin. Bai, Errekaleorren 
bertan, Udalak utzitako 
auzoan, herriak 
berreskuratutako Gizarte 
Etxean. Hirugarren indarra 
izanda, alkatetza lortu ostean, 
Errekaleor Bizirikeko 
asanbladarekin hitz egitea 
eskatu zenuten. Hura ez zen 
lehenengo aldia Gasteizko EAJ 
auzoa berpizteko helburua 
duten kideengana hurbiltzen 
zena, baina bai 
erabakigarriena. Azken finean, 
ez da gauza bera zinegotzi 
izanda edo alkatetzan egonda 
duzun erantzukizuna eta 
ekiteko boterea. Elkarrizketa 
horietan denak ziren loreak 
Errekaleor Bizirik 
proiektuarentzat: zentzudunak 
ginela, gure proiektua Europan 
erreferente bihurtu zitekeela...

Baina, nola ez, baldintza 
batzuekin etorri zineten 
Gasteizko mugetan garatzen ari 
zen apustu politiko berri honen 
kontra zuen indar politiko-
poliziala ez bidaltzeko. 
Baldintza horiek Errekaleor 
Biziriken zutabe politiko 
nagusien aurka jotzen zuten 
zuzenean. Errekaleorreko 
espazioa eta autogestioa 
kolokan jartzen baitzituzten. 
Auzotik mugitzea eta zuen 
baldintzen menpekoa eta 
etxebizitzara mugatzen zen 
proiektua eskaintzen 
zeniguten, hitzez bazen ere. 

Bigarren eta azken bilera 
horretan, Errekaleorreko 
asanbaladaren erantzuna jaso 
zenuten: Errekaleor eta 

autogestioa ziren balizko 
negoziaketa baterako gure 
marra gorriak; edo beste modu 
batera esanda, argi adierazi 
genizuen auzoa ez genuela 
utziko eta asanbladak erabaki 
eta kudeatu egiten duela 
auzoan gertatzen dena. Horren 
ondorioz atera zen EAJren 
benetako aurpegia, eta 

mehatxua luzatu zeniguten. 
Hori onartu ezean, trenen txoke 
handia etorriko zela baieztatu 
zenuten.

Orain dela egun batzuk, ALEA 
aldizkarian egin dizuten 
elkarrizketa irakurtzeko aukera 
izan dut. Hortxe, beste aferaren 
artean, okupazio 
mugimenduaren kontra, 
Olarizuko desjabetzeen alde eta 
Errekaleor hustuko duzula 
berresten duzu. Guri jarritako 
baldintzak sustraitzen dituzten 
ideiei jarraika, okupazioa eta 

autogestioa jopuntuan jartzen 
dituzu ere.

Instituzioen alde egiten duzu, 
etxebizitza eskuratzeko bide 
bakarra hori dela defendatuz, 
eta, bide batez, Udalaren 
etxebizitza politikaren aldeko 
propaganda egiten duzu. Baina 
errealitatea desitxuratzen 
saiatzen zaren arren, 
ordezkatzen duzun alderdi 
politikoa jabego pribatuaren 
defendatzaile sutsua dela ezin 
duzu ezkutatu. Arazo honen 
muinean dagoena da, hain 
zuzen ere, etxebizitzaren 
jabetza pribatua eta horren 
ondorioz emandako 
merkantilizazioa. Ez da 
etxebizitza nahikorik ez 
dagoela, baizik eta hauek 
negozio bihurtu dituzuela.
Baina hori onartu beharrean, 
iruzurra erabiltzen duzu 
okupatzen dugunok herritarren 
kontra jartzeko asmoz. [...]

Beraz, okupazioa, jabego 
pribatua kolokan jartzen duen 
heinean, onartezina egiten 
zaizue. Hau da zure hitz 
populisten atzean ezkutatzen 
saiatzen zarena. Eta horrekin 
batera irentsi ezin duzun beste 
balore-bitarteko bat 
autogestioa da. Autogestioaren 
bidez, herriak bere burua 
antolatzeko gai dela ziurtatzen 
baitu. [...] 

ALEA

gutuNak

"ArAzo honen muineAn 
dAgoenA dA 
etxebizitzAren jAbetzA 
pribAtuA" 

BIDALI ZURE GUTUNA: 
erredakzioa@alea.eus
Testuarekin batera bidali izen-abizenak eta 
NAN zenbakia. ALEAk eskubidea du gutuna 
laburtzeko eta alea.eus-en argitaratzeko.

gutuna osorik 
www.alea.eus 
webgunean duzue 
irakurgai.

#Selektibitatea

Iradier Arena eta Euskal 
Herriko Unibertsitatearen 
campusean izan da aurten 

USE unibertsitatera sartzeko 
ebaluazioa; asteartetik 
ostegunera bitartean, Arabako 
1.731 lagunek egin dituzte 
azterketak. Euskara eta 
Literatura izan dute lehena, eta, 
honetan ere, noski, ezin zen 
koronabirusik falta; Felix 
Zubiak Berria egunkarian 
publikatutako Eta esnatu 
ginenean, dinosauroak hor 
jarraitzen zuen artikulua izan 
dute mahai gainean. 

@anaMEnaBar

sareaN Gaur selektibitatea, nik egin nuenetik ezer gutxi 
aldatu ez den froga. Bitartean eskoletan: talde 
kooperatiboak, elkareragileak, proiektuak, 
Golden, Tonucci, Piaget, Montesori, pedadogia 
feministak.... Zorte on guztioi, Zorte kontua ere 
bada eta! #pedagogiafeministak #hezkuntza

Matti navas
@mattinavas

Spoty aleatorioan jarri eta ateratzen den lehen 
abestia "ez da ondo aterako". Bihar 
selektibitatea dekot. Sokorro

zuriñE
@zurineegia

Araba, Bizkaia eta Gipuzkoako 12.782 ikaslek 
hasiko dute gaur #USE #selektibitatea. 
Azterketa erabat memoristikoa, atzerakoia eta 
eredu espainolean oinarritua. Animo guztiei!

ikoitz arrEsE
@ikoitz

Badator amaieraren hasiera... Zorterik onena 
bihar Selektibitatea hasiko dozuen ikasleei! 
Honaino iritsi zarie, hau azken pausoa baino ez 
da. Animooo!! janirE larrEa

@Janirelarrea

"Gora ikasle langileon borroka"... "Borroka da 
bide bakarra"... "Selektibitatea suntsitu".... 
Leioako kanpusean mobilizazioa, azterketa 
garaian: Aldaketaren zantzuak? 

Mario zuBiaga 
@zuribia

Duela bederatzi urte selektibitatea. Atzo izan 
zela dirudi. Eta ondoren Azkena Rockera joan 
ginen. Zaharrunoak.

nEstor 
@nestxr

Bada mende laurden bat, 90. hamarkadaren erdialdean, Nestor 
Basterretxea artistaren Araba eskulturaren erreplika Aratzeko 
tontorrean jarri zutela, Araba, Gipuzkoa eta Nafarroa bertan 
elkartzeak zuen balio sinbolikoagatik. Handik bi urtetara, erreplika 
desagertu zen, eta haren arrastorik gabe bi hamarkada baino 
gehiago igaro ostean, Araiako herritar batek, Aritz Albisuk, pasa den 
astean topatu zuen Aratzeko tontorretik 500 metro ingurura. 
Asparreneko bizilagun talde batek jaitsi du 40 kilo inguruko 
brontzezko eskultura eta hango udaletxean utzi du. 
argazkia: iñigo leza. 

Basterretxearen 'Araba' agertu da

Bidali zure 
argazkiak testu 
labur batekin: 
erredakzioa@alea.
eus

iruditaN

Astekoak gizartea

Mirian BitEri gasteiz
Apasos Animalien Babeserako 
Elkarteko presidente Nuria Perez-
Carcamok 2019. urteko irailetik 
Armentiako udal txakurtegian 
gertatutakoaren berri eman dio 
ALEAri, eta auzia gaur egun zein 
puntutan dagoen azaldu du da-
tozen lerroetan.
17 urteko elkarlanaren ostean, Gas-
teizko udalak bertan behera utzi du 
Apasos elkartearekin zuen lankide-
tza hitzarmena. Zer arrazoi eman 
ditu bertan behera uzteko?
Udalak bere webgunean argita-
ratu zuen, eta 12 egun geroago 
nire lanera helarazi zuen, bi udal-
tzainen bidez, hitzarmena etete-
ko arrazoiak jakinarazteko eta 
azaltzeko gutuna. Txakurtegian 
egiten ari zen aldaketa-prozesu 
berrira egokitzen jakin ez dugula 
argudiatu dute, ez dugula arau 
eta protokolo berririk onartu nahi 
izan, animalientzako hobekuntza 
gisa defendatu dituztenak. Eta 
hori ez da horrela. Azken urte 
honetan etengabe errepikatu die-

gu txakurtegiaren funtzionamen-
dua hobetzeko arau eta protoko-
lo berriak ezartzearen alde gau-
dela, betiere animalien ongizatea 
bermatzen badute. Benetako 
arrazoia esan beharrean, aitzakia 
bat bilatu dute hitzarmena bertan 
behera uzteko.
Elkartearen ustetan, zer dago era-
baki horren atzetik? 

Argi daukagu erabaki honen 
atzean, txakurtegiaren udal-ins-
talazioetan gertatzen ari ziren 
sexu-erasoen biktimak babestea-
rren, elkartearen kontra martxan 
jarritako mendekua dagoela. 
Zer da zehazki Armentiako udal-
txakurtegian gertatu dena?
2019ko irailean, gehiegikerienga-
tik salatutako langilearen lankide 
batek pertsona horren jokabidea-
ren berri eman zien bere nagusi 
hurrenei; txakurtegiko langileak 
ere zirenak. Erantzunik jaso ez 
zuenez, gertaera horien berri eman 
zion osasun publikoko unitateko 
arduradunari. Bera Apasoseko 
garai hartako bitartekariarekin 
harremanetan jarri zen, eta hiru 
boluntario topatzeko eskatu zion; 
tartean, ni nengoen. Pertsona ho-
rri buruz galdetu zidatenean, zu-
zenean esan nuen nire lankideei 
sexu-jazarpena egiten ziela. Bi-
tartekariak Udalari jakinarazi omen 
zion. Mugimendurik ez zegoenez, 
2020ko otsailean abokatu batekin 
harremanetan jarri ginen gerta-
tutakoa azaltzeko. Une horretan, 
salaketa administratibo bat aur-
keztu genuen sexu-abusuagatik 
eta tratu iraingarriagatik, ikerketa 
egiten zen bitartean kautelazko 
neurriak ezar zitezen eta salatua 
beste postu batean jarri zezaten.
Eta horrela izan zen?
Ez. Udaletik guri eskatu ziguten 
txakurtegira ez joateko bera lanean 
ari zen bitartean. Salaketa jarri eta 
gutxira, sexu-abusuengatik salatu 
genuena espetxean sartu zuten 
sexu-erasoagatik, eta oraindik 
bertan jarraitzen du. Orduan, Iña-
ki Gurtubaik, Giza Baliabideetako 
zinegotziak, administrazio-espe-
diente bat ireki zuen sexu-abu-
suengatik salatutako pertsonaren 
aurka bakarrik, baina ez salatuta 
zeuden hiru arduradunen aurka; 
horien kontra ere administrazio-
espediente bat ireki behar zuen, 

"Protokoloak 
aktibatu ordez, 
gu isilarazten 
saiatu da udala" 
nuriA PErEZ-cArcAmo aPasos elkarteko PresideNtea

apasos animalien Babeserako elkarteko Nuria Perez-Carcamok gogor 
kritikatu du gasteizko udalak izandako jarrera, armentiako 
txakurtegian ustez izandako sexu-erasoen aurrean. 

Nuria Perez-Carcamo. ALEA

eta horregatik dago salatuta eta 
ikertuta prebarikazioagatik.
Eta horrek ondorioak izan ditu? 
Bai. Salaketa horren ondorioz, 
elkartetik kanpoko pertsonak sar-
tu ahal izan diren instalazioetara 
sartzea galarazi digute, eta baita 
osasuntsu zein gaixo dauden ani-
maliak harreran ateratzea, gure 
zaintzan dauden animalia gaixoak 
albaitariarengana urgentziaz era-
matea, hala eskatzen zuten ani-
maliei pentsu espezifikoak ematea 
edo animaliei argazkiak ateratzea 
eta haiei adopzioa edo harrera 
bilatzea. Adibideak baino ez dira 
horiek.  
Zein izan da udal gobernuaren jarre-
ra horren aurrean?
Udala, indarkeria matxistaren 
aurkako protokoloak aktibatu 
beharrean, gu isilarazten saiatu 
da; nire aurka salaketa bat jartze-
ra ere heldu da. Gogoan izan behar 
da gertakariak udal instalazio 
batean gertatu zirela eta egilea 
udal langile bat izan zela. Udala 
ikur morearekin eta pankarta 
atzean jartzen da erasoren bat 
dagoenean edo egun seinalatue-
tan, baina benetan bere esku da-
goenean zerbait egitea, ez du 
egiten. Hasieratik gu Apasosetik 
botatzen saiatu da; eta barrutik 
kanporatzerik izan ez duenez, 
ateak itxi dizkigute, txakurtegian 
gure lana egin ez egiteko. 
Epaitegian dago auzia. nobedaderik 
al da horren inguruan? 
Oraingoz, daukagun berria da 
bertan behera utzi dituztela egu-
notarako aurreikusita zeuden 
deklarazio guztiak, epailea gaixo-
rik dagoelako. Ez dakigu noiz 
izango diren. Kasu honetan larria 
da Gurtubairen ardurak dituen 
zinegotzi batek eta beste hiru udal 
arduradunek ikertu gisa deklara-
tzea udal instalazio batean ger-
tatutako sexu-abusu kasu batean. 
Horrek aditzera ematen du udal 

gobernuak gai honetan duen jar-
dunaren larritasuna.
ostiralean elkarretaratzea deitu ze-
nuen guztia salatzeko.
Bai, eta pozik gaude pertsona 
askoren babesa dugulako. Izan 
ere, pertsona horiek, gu bezala, 
ez daude prest sexu-abusuen bik-
tima batzuen aurkako mende-
kuaren ondorioz abandonatuta-
ko animaliak babesik gabe eta 
Apasosek ematen zien zaintzarik 
gabe uztea. Gasteizek badaki 17 
urtez egin dugun lan handia zein 
den, funtzionarioek inoiz ordez-
katu ahal izango ez dutena. Eta, 
jakina, biktima gisa ere babestu-

ta sentitzen gara. Udalak eman-
dako tratuaren ondoren, kalera 
irtetea eta jendeak gu sinisten 
gaituela eta gurekin dagoela esa-
tea, erakundeei aurre egiteko prest 
dagoela, garrantzitsua da eta in-
darra ematen digu.
Bestelako protestak badituzue mar-
txan; tartean, sinadura bilketa. 
Hala da. Sinadura bilketa bat dugu 
martxan change.org plataforman, 
gure sareetan zabaldu duguna eta 
jende guztia parte hartzera ani-
matzen duguna; dagoeneko 7.300 
sinaduratik gora jaso ditugu. 
Besteak beste, Apasos berriz onar-
tzeko eskatzen diozue udalari...
Bai, noski, Udalak Apasos berriro 
onartu behar du, hitzarmena alde 
bakarrez eta aitzakiekin hautsi 
duelako, ez arrazoiekin. Argi dau-
kagu animalientzat onena Apasos 
txakurtegian lanean aritzea dela, 
eta, gainera, ez da ahaztu behar 
hitzarmena haustea biktimei zi-
gorra ezartzea dela, erakundeek 
esaten dutena egiteagatik: sexu-
abusuak salatzea. Gasteiztarrak 
ez daude prest abandonatutako 
animaliak babesik gabe eta gure 
arretarik gabe geratzeko. Gu ere 
ez. Gure borroka haiek zaintzen 
jarraitzeko izan da. Baina, jakina, 
ezin diogu Udalari horrela men-
deku hartzen utziko.

Pasa den ostiralean, Gasteizen egindako elkarretaratzea. ApAsos

"gastEiztarrak Ez 
daudE PrEst 
aBandonatutako 
aniMaliak BaBEsik 
gaBE gEratzEko" 

"EPailEa gaixorik 
dago Eta BErtan 
BEHEra gEratu dira 
Egunotako 
dEklarazioak"

ErrEdakzioa
Kantatzen duen herria inoiz ez 
dela hilko zioen abesti ezagunak. 
Ezta dantzatzen edo antzezten 
duena ere. Argi izan du hori Gas-
teizko herri mugimenduak. Filo-
sofia horri eutsita, eta pandemian 
zehar egindako lana goraipatu 
nahian, Que no nos quiten lo bai-
lao izeneko ekimena egin zuten 
joan den larunbatean. Bertan, 
instituzioek gizarte gaiekin izan 
duten jokabidea kritikatu zuten.

Goizean zehar, zortzi gunetan 
zehar hainbat ekitaldi egin dituz-
te, gune bakoitzean gai batek 
protagonismoa hartu duelarik. 

Guztiak bildu eta manifestazioan 
abiatu dira ondoren. Martxan 
zehar, kantuan eta dantzan aritu 
dira, musikaz hornitutako kamioi 
baten atzetik, eta dantzari zein 
musikariez lagunduta. 

Amaierako ekitaldian, hainbat 
mugimendutako kideek parte 
hartu dute. "Zailtasun guztien 

gainetik, lehen ere egiten genuen 
bezala, saretu gara elkar zaintze-
ko, manifestatu gara gure esku-
bideak eta lanpostuak defenda-
tzeko; gure musika propioa sortu 
dugu, bizitza erdigunean jartzeko", 
adierazi dute.

Bizi izandakoa, gogoan
Erantsi dute pandemia bazegoe-
la aurretik, birus baten itxuran ez 
bazen ere. Besteak beste, gazteen 
aurkako "poliziaren etengabeko 
jazarpena", eraso matxista eta 
sexu hautuaren araberako erasoak, 
kaleratzeak, osasun publikoko 
langileek edota adineko pertsonek 
bizi izandakoa ekarri dituzte go-
gora, egoeraren larritasunaren 
adierazle. Pandemian zehar bizi-
takoak ere ezin izan dituzte ahan-
tzi. "Lantegira joateko beharraz 
baina gure adinekoak ikusi ezinik; 
diru estra AHTrako, baina ez osa-
sun zerbitzuetarako, polizia gehia-
go kaleetan, baina ez irakasle 
gehiago ikastetxeetan".

Gasteizko herri mugimenduak zortzi gune antolatu ditu, eta, ondoren, manifestazioan atera da. hALA BEDi

dantzari ibili dira, 
borrokei helduta
Pandemian zehar herritarrek eta kolektiboek egindako lan guztia 
aitortu dute 'Que no nos quiten lo bailao' ekimenean. instituzioen 
jokabidearen aurrean, "bizitza erdigunean jartzeko" eskatu dute.  

MikEl Buruaga gasteiz
Olarizuko bloke okupatuetan ge-
ratzen ziren familiek ekainaren 
8ra arteko epea zuten etxebizitzak 
borondatez husteko. Gorka Ur-
taran alkateak ekainaren 3an esa-
na zuen Udalak Olarizu hiribidean 
okupatutako azken blokeak be-
rehala hustuko zituela, horreta-
rako beharrezkoa zen epailearen 
baimena lortu ostean. Epea agor-
tuta, nahitaezko utzarazpenari 
ekin zion Udalak asteartean.

07:00etan azaldu ziren Udal-
tzaingoaren eta Ertzaintzaren 
lehen patruilak, eta 08:00ak alde-
ra hasi ziren bizilagunak kaleratzen, 
kale osoko sarbidea itxi ostean; 
kazetariek eta herritarrek hesien 

atzetik jarraitu behar izan zuten 
operazioa. 

Azken bizilagunek ez zuten erre-
sistentziarik agertu, eta etxeko 
gauzak ateratzeko aukera izan 
zuten. 10:00etarako etxeetatik 
kanpo zeuden jada. Asteazkenean, 
bizilagun gutxi batzuk geratzen 
ziren etxebizitza okupatuetan. 

Teknikariek eraikinak hutsik 
zeudela eta bertan amiantorik ez 
zegoela egiaztatu behar izan zuten 
ondoren, eraispenari argi berdea 
eman aurretik. Bitartean bloke 
batzuk barrutik eraisten eta hor-
matzen hasi ziren. 

Ondorengo urratsa udal jabe-
tzako etxebizitza horien eraispe-
na izango da, azken urteetako 

hirigintza asmoak gauzatzeko. 
Izan ere, eraispena duela ia ha-
markada bat planteatu zen arren, 
azken urteetan etxebizitza ugari 
okupatu dituzte bizitoki alterna-
tibarik gabeko pertsonek. Egoera 
konplexu horrek blokeak husteko 
eta eraisteko prozesua atzeratu 
du orain arte. 

lo egiteko, leku bila
Udalak ziurtatu du familia zaur-
garrienei irtenbidea bilatzen la-
gundu diela. Hala ere, etxegabe-
tze prozedura "legeriarekin bat 
ez datorrela" salatu dute Olari-
zuko bizilagunek. Errekurtso 
ugari jarri dituzte azken urtean 
zehar, eta euren "beharretara 
egokitutako" etxebizitzatan bir-
kokatzea eskatu dute. Azken egu-
netan, gainera, bertan geratzen 
ziren bizilagun askok lo egiteko 
lekua bilatu behar izan dute in-
guruko fabrika edo biltegi aban-
donatuetan, bizitoki alternatiba-
rik gabe. 

Etxebizitza Eskubidearen aldeko 
eta Gizarte Bazterkeriaren aurka-
ko Ekimenak (Inor Ez Etxerik Gabe) 
etxegabetzeak salatzeko hainbat 
protesta egin ditu astean zehar. 

Asteleheneko lehen orduetan ekin zioten Olarizuko bizilagunak kaleratzeari. MikEL BuruAgA

etxebizitzak borondatez uzteko epea agortuta, olarizun okupatutako 
blokeetan geratzen ziren azken bizilagunen etxegabetzea gauzatu dute.  
Bizilagun askok lo egiteko lekua bilatu behar izan dute inguruetan. 

olarizu hustu du 
gasteizko udalak 

Txingor eta euri ekaitz batek Ara-
bako Errioxako ehunka mahasti 
eta zereal heltarea kaltetu zituen 
pasa den ekainaren 4an. Ordu erdi 
eskasean, metro koadroko 40 eta 
50 litro artean erori ziren Ekora 
eta Elvillarren; Lapuebla de La-
barcan, Lantziegon eta Oionen, 
berriz, 30 litro inguru bota zituen. 
Denboraleak kalte "handiak eta 
larriak" eragin ditu.

Txingorrak kalteak 
eragin ditu Arabako 
Errioxako mahastietan 

Kalteak izan dira Lapuebla eta Lantziego arteko mahastietan. @ArroyABEEvA

Joan den asteburuan herrialdea 
zeharkatu zuen Saharar Herriaren 
Askatasunaren Martxak, eta horren 
bueltan, ekitaldi ugari antolatu 
zituzten Aiaraldean eta Gasteizen, 
Saharako gatazka konpontzeko 
autodeterminazio erreferenduma 
eskatuz. Mobilizazio nagusia igan-
dean izan zen Gasteizen; ehunka 
lagunek zeharkatu zituzten hiri-
buruko kaleak.    

Arabatik igaro da Saharar 
Herriaren Askatasunaren 
Martxa

Azken urteetako bikote onena bi-
lakatu da Ane Ibañez eta Nagore 
Martin arabarrek osatutakoa. Izan 
ere, Errekaleorreko neskek Paleta 
Argentinarreko Espainiako Ope-
neko laugarren titulua lortu zuten 
joan den larunbatean Iruñeko 
Mendillorri pilotalekuan, Haizea 
Zamora eta Izaskun Arrosagarai 
nafarren aurka partida estu baten 
hirugarren set-ean irabazita.

Ane Ibañezek eta 
Nagore Martinek urrea 
lortu dute 

Ane Ibañez eta Nagore Martin, urrea ospatzen.  @ArABADxtfEM

Saharako emakumeak Olarizu mendiaren igoeran, larunbatean. sAhArA ELkArtEA

Igandean, hilak 13, Txarosteko 
garbitegian bilduko dira Zalduon-
doko herritarrak, historian zehar 
bertako emakumeek arropa gar-
bitzen egin duten "lan solidario, 
sakrifikatu eta isila" aitortzeko. 
Eguerdian hasiko dira ekimenak, 
kanpai-hots erakustaldiarekin; 
omenaldia 13:00etan izango da. 
Aurreskua dantzatu ostean, Araia-
ko abesbatzak parte hartuko du.

Zalduondoko emakume 
garbitzaileak 
omenduko dituzte 

La Robleda de los Sueños izeneko 
harizti margotua aurkeztu berri 
dute Kexaan. Arcos de Quejana 
jatetxeak sustatutako egitasmo bat 
da, aire zabalean egindako museo 
bat, 25 artistak margotutako 25 
haritzez osatutakoa. Artista bakoi-
tzak margotutako zuhaitza gober-
nuz kanpoko erakunde edota 
fundazio batekin lotu dute, hauek 
egiten duten lana bultzatzeko.

Kolorez beteriko baso 
margotua aurkeztu 
dute Kexaan

Guztira, 25 artista aritu dira egitasmoan. Arcos DE quEjAnA jAtEtxEA

Ehunka pertsona bildu dira aste-
buruan zerbitzu publikoen alde 
Gasteizen egindako manifestazioan. 
ELA, LAB, CCOO, Satse, Steilas eta 
ESK sindikatuek egindako deialdian, 
zerbitzu publikoak indartzea, en-
plegu publikoa sortzea eta Euskal 
Autonomia Erkidegoko sektore 
publikoko behin-behineko 60.000 
langile baino gehiago kontsolida-
tzea eskatu dute.

Kalera itzuli dira 
sindikatuak, enplegu 
publikoaren alde

Gasteizen euskararen erabilera 
sustatzeko lankidetza hitzarmena 
berretsi dute Udalak eta Euskal-
tzaindiak. Besteak beste, udale-
rriaren toponimia historikoa az-
tertzeko Elena Martinez de Madi-
nak egindako lana babestuko dute. 
Oraingoan, zazpi herri aztertu ditu 
ikerlariak: Ilarratza, Jungitu, Lubi-
nao, Matauku, Oreitia, Uribarri 
Arratzua eta Zerio.

Gasteizko toponimia 
historikoa aztertzeko 
urrats berri bat

Gutxienez, hiru proiektu daude 
mahai gainean Arabako nekaza-
ritza lurretan parke fotovoltaikoak 
eraikitzeko. Batetik, Solaria enpre-
sak 50 MW sortzeko bi parke fo-
tovoltaiko instalatu nahi ditu Arra-
tzua-Ubarrundian, 50 milioi euro 
inguruko inbertsioarekin. Beste 
alde batetik, New Circle Energy 40 
hektareako lursail bat bilatzen ari 
da Arabako Lautadan.

Martxan daude parke 
fotovoltaikoak jartzeko 
proiektu berriak

ALEA 23

juanMa gallEgo

Estreinako kontzertua eman 
zuen joan den asteko 
ostegunean Ihana Iriondo 
kantariak Oihander Euskararen 
Etxean, baina, aurretik, ALEA 
FM irratsaiotik pasa zen. Uhinei 
adi zeuden entzuleek lehen 
aldiz Iriondoren kantak 
entzuteko pribilegioa izan 
zuten. Aurreneko aldia izan zen 
ere irratsaioan zuzenezko 
emanaldi txiki bat egiten zuela, 
eta, emaitza ikusita, errepikatu 
beharreko esperientzia da. 
Errealitatea bizi ala ametsetatik  
edan? Ba al dago ametsik 
gabeko errealitateren bat? Ez 
dira erraz erantzuteko galderak.

Gitarrak barruan duena 
ateratzen laguntzen diola dio  
Iriondok. "Unean sentitzen 
dudanetik idazten dut, barruan 
daukadana askatzeko. Nire 
bizitzako istorioak, horiek 
kontatu eta kantatzen ditut", 
azaldu du Iriondok. 

Musika eskola batean 
egondakoa da gasteiztarra, eta 
musika ekoizpenari lotutako 
ikasketak egiten ari da. Aitortu 
du hurrengo urratsa 
grabazioarena izatea gustatuko 
litzaiokeela, etxetik bertatik. 

Kutsu intimoko abesti horien  
abiapuntua oso argi ez duela 
aitortu du musikari berriak. 
"Egia esanda, nik beti esaten 
dut ez dakidala abestiak 
idazten. Une batean eskatzen 
badidate gai baten gaineko 
abesti bat idazteko, ez nuke 

jakingo hori egiten. Ez dut 
horrela funtzionatzen. Aldiz, 
bat-batean sentitzen badut 
zeozer esateko beharra dudala, 
hori egiten dut, nire 
gitarrarekin".

Pozik azaldu da Iriondo, 
musikaren munduan gero eta 
emakume gehiago jardunean 
ari direlako, baina ahotsetik 
hara jotzeko beharra ikusten du 
baita ere. "Instrumentuetan 
emakume gehiago falta dira, 
bateria jotzen, edo baxua... 

baina gero eta neska gehiago 
ikusten ditut, eta baita 
emakumez osaturiko taldeak 
ere; eta horrek pozten asko 
pozten nau".

Musikari hasiberriei begira 
Oihaneder Euskararen Etxean 
antolatutako Egin leku! izeneko 
programaren barruan egin dute 
emanaldia. "Oso pozik gaude 
jasotako erantzunarekin", esan 
du Iñaki Lazkano 
Oihanederreko kultur 
programazioko arduradunak.

"Orotara, hamairu 
proposamen jaso ditugu, eta 
kalitate handikoak izan dira, 
gainera. Horietatik sei 
emanaldietara eraman ditugu; 
tartean, Ihanarena. Baldintza 
bakarra zen aurretik disko bat 
grabatu ez izana; adin 
guztietara irekia egon da". 

Egin leku! deialdiaren barruan parte hartu du Ihana Iriondok. ihAnA irionDo

Beldurrik gabeko ametsak
ihana iriondo musikari gazteak bere lehen abestiak aurkeztu ditu oihaneder euskararen etxean, baina 
aurretik alea Fm saiotik pasa da ere. 'egin leku!' izeneko egitasmoaren baitan egin du emanaldia.

"gEro Eta EMakuME 
gEHiago ikustEn da 
Musikan, Eta HorrEk 
asko PoztEn nau" 
ihaNa irioNdo, musikaria

Talentu berrien uzta, aretora
arte Vital 2021 lehiaketak azken edizioan saritutako lanak aurkeztu ditu. hil honetan ikusi ahal izango dira 
lanak Vital Fundazioaren aretoan, eta datorren urtean erakusketa bateratu batean parte hartuko dute.

ErrEdakzioa

1.500 euroko sari bana eta 2022. 
urteko programazioan 
erakusketa bateratu bat. Hori 
izan da Arte Vital 2021 
lehiaketako lau irabazleek 
eskuratu dutena. Joan den 
astean banatu ziren sariak, eta, 
erakusketa berezi horretara 
itxaron behar izan gabe, lanak 
hilaren 27ra arte ere ikusgai 
egongo dira, Vital Fundazioaren 
erakusketa aretoan. 

Irabazleen artean egon ez 
direnak haien lana erakusteko 
moduan egongo dira aurten, 
aurrenekoz fundazioak erabaki 
duelako lan horiek guztiak 
bildu eta webgunean bederen 
jende ororen esku jartzea. 

Ez dira gutxi: orotara 135 lan 
aurkeztu dira aurtengo ediziora. 
Jakina denez, artearen mundua 
pertzepzioen eta gustuen 
araberakoa izan ohi da; hortaz, 
orain arte azaleratu ez diren 
talentu berrien bila ari diren 
arte adituek aukera izango dute 
webgunean bertan kuxkuxeatu 
eta harribitxi potentzialak 
topatzeko. 

Artea balioetsi
Pinturan, eskulturan, 
argazkigintzan eta beste teknika 
batzuetan Araban egindako 
lanen sorrera bultzatu nahi izan 
du lehiaketak. Antolatzaileen 
esanetan, "bertako artisten lana 
balioesten" saiatu dira, artista 
berriei lehen aukera bat eman 
ahal izateko.

Ohi bezala, aurkeztutako 
lanetan pinturak izan du 
protagonismo handiena: 
formatu horretan 64 lan 
aurkeztu dira. Orpoz orpo joan 
dira argazkiak, 31 lanekin; beste 
19 eskultura ere aurkeztu dira. 
Gainerako 21 lanak beste 
hainbat teknikari dagozkie. 

Hauek izan dira aurtengo 
edizioan saritutakoak: pinturan, 
Remedios Aransaez nagusitu 

da, Paisaje lanarekin. 
Argazkian, Gert Voor Int Holt 
aukeratu dute, Smile izeneko 
zuri beltzeko argazki 
batengatik. Akrilikoz eta 
egurrez egindako eskultura 
baten kariaz Pablo Alonso 
saritu dute. Laugarren saria  
Asier Aginakori egokitu zaio, La 
entropia izeneko fineart 
inprimaketa teknika lana 
aurkezteagatik. 

Asier Aginakoren 'La entropia'-k ere aitortza jaso du. v. f.

Remedios Aransaezek aurkeztutako 'Paisaje' lanak sarietako bat jaso du. vitAL funDAzioA

Aurten bai, bueltan da Jazzaldia
Jaialdiak bi agertoki izango ditu uztailaren 14tik 18ra bitartean. Besteak beste, anne Paceo eta antonio 
sanchez bateria jotzaileak eta 'letter one rising stars' sariaren irabazle itamar Borochov izango dira.

ErrEdakzioa

Nazioarteko musikariak eta 
estatuko jazz aukeraketa 
zaindua izango dira Gasteizko 
Jazzaldiaren 44. edizioaren 
ezaugarriak. Pandemiagatik 
2020an atzeratu behar izandako 
jaialdia berreskuratu eta osasun 
egoerari egokitutako 
formatuarekin egingo dute 
uztailaren 14tik 18ra bitartean, 
asteazkenetik igandera.
Horretarako, bi agertoki izango 
ditu Jazzaldiak. Alde batetik, 
Iradier Arenako kontzertuak 
eguerdian eta arratsalde-
gauean izango dira, bestetik, 
Principal Antzokian ere izango 
dira arratsaldeko ohiko 
emanaldiak.

Iradier Arenako oholtza 
gainean arituko diren izen 
handiko artistei dagokienez, 
besteak beste, Letter One Rising 
Stars jazz sariaren irabazle 
Itamar Borochov izango dugu. 
Tronpeta jotzaile israeldarraren 
zuzenekoaz gozatzeko aukera 
izango duen estatuko agertoki 
bakarra izango da Iradier Arena, 
hilaren 14an. Atlantic Bridge 
musika proiektuak osatuko du 
emanaldia.

Letter One Rising Stars 
sariaren aurreko edizioaren 
irabazle Kathrine Windfeld 
daniar piano jotzailea ere 
izango da jaialdian, eta 
boskotean igoko da Iradier 
Arenako agertokira, hilaren 
16an. Europako jazzaren 
erreferente Moises P. Sanchez 

piano jotzaile madrildarraren 
emanaldiarekin amaituko da 
ostirala.

Pandemiaren bilakaeraren 
hobekuntzari esker, nazioarteko 
hainbat musikari izango dira 
Gasteizen. Besteak beste, iaz 
aurreikusitako bi izen 
mantendu ditu Jazzaldiak: Anne 
Paceo (Frantzia) eta bost 
Grammyren irabazle Antonio 
Sanchez (Mexiko); Sanchez 
laukotean arituko da. Horiez 
gain, Thumbscrew talde 
estatubatuarrak ere Gasteizen 
jotzeko aukera izango du.

Pablo Martin Caminero 
gasteiztarra buru duen Al 
Toque hirukoteak irekiko du 
osteguneko saioa.

Goizeko saioak jazza 
gazteengana hurbiltzeko 
pentsatuta daude. Lehen 
zatietan, asteazkenetik 
ostiralera bitartean, sortzen ari 
den talentua erakusteko aukera 
izango dute Gasteizko eta 
Nafarroako musika eskolek. 
Bigarren zatietan, berriz, 
jaialdiak programa erakargarria 
osatu du, zaleak erakartzeko.

Principal antzokiko 
arratsaldeei dagokienez, 
besteak beste, Fran Serrano, 
Daniel Lopez de Pariza, The Sey 
Sisters, DORA, Miguel Salvador, 
Gonzalo del Val, CMS, Lucia 
Martinez edota Maciej Obara 
bezalako artista eta taldeak 
arituko dira. 

Kathrine Windfeld piano jotzailea arituko da aurtengo Jazzaldian. jAzzALDiA

Z elai idor amaigabeak, 
zaldunen esetsaldiak, 
tiro hotsak, 

biziraupenaren bortizkeria, 
uniformedun soldadu zintzoak 
versus lumadun gerlari 
basatiak… Westernek 
irmotasunez iltzatu izan dituzte 
aurreko topiko guztiak geure 
iruditegian, historiaren 
interpretazio hegemonikoen 
islatzat. Alabaina, bada garaia 
irudiok birpentsatzen hasteko 
eta, xede horri begira, zinemak 
badu onartu beharreko ardura.

Nork zaintzen du cowboy 
mitikoen etxea? Nork josten 
dizkie heroiei galtzerdietako 
urradurak? First Cow (2019) 
ederrean, Kelly Reichardt 
zuzendariak iraultzen ditu 
western filmen kodigoak, 
Meek’s Cutoff (2010) zintan egin 
izan zuen gisa, mitoaren 
gerizpean garatzen diren 
kontakizun eta bizitza xumeak 
lehen planora ekarriz.

1820ko hamarkadan, 
Oregonen, elkar ezagutzen dute 
Cookiek (John Magaro) eta King 
Luk (Orion Lee) eta, 
egunerokotasunaren eta 
inguruaren zailtasunek 
bultzatuta, bi gizonen artean 
laguntasuna sortzen da. 
Biziraupen eta konkistaren 
mito handinahietatik urrunduz, 
haien eguneroko bizitzaren 
xehetasunetan aurkitu daiteke 
edertasuna: opil goxoa 
dastatzerakoan, jana biltzean, 
etorkizuneko ametsei buruz 
mintzatzerakoan edo behi 

xarmantari xuxurlatutako hitz 
samur bakoitzean.

Filmaren ekoizpenak Cookiek 
jakiak prestatzeko darabilen 
zuhurtzia eta pasio horiexek 
igortzen ditu. Ia karratua den 
irudiaz baliatuz, panoramika 
handiak erakusteko aukera 
birrintzen du Reichardtek. Hala, 
paisaia zabal epikoak saihestuz, 
errazagoa da lurrok landu eta 
haietan bizi diren pertsonak 
ezagutzea; haien artean, noski, 
lehendik han zeuden 
amerindiarrak ere. Ildo beretik, 

plano orokor zabalak ekiditean, 
natura ez da aurkezten 
konkistatu eta ustiatu 
beharreko handitasun arrotzat; 
baizik eta, harremanak eta 
bizitza baldintzatzen dituen 
elementutzat, zeinari 
errespetua eta zaintza zor 
zaizkion.

First Cow-k domina oroz 
garbitzen du Estatu Batuetako 
historia, amets amerikarraren 
mitoa hezurretaraino biluztuz. 
Hornidura horiek kenduta, 
laguntasuna eta naturarekiko 
harremana baino ez dira 
geratzen, istorio hunkigarri 
bezain atsegina funtsatzeko 
nahikoa direnak. Filmak iragan 
ez hain urrun hartara begirada 
botatzea eskatzen du, ez soilik 
ikusle gisa zinema aretoko 
besaulkitik; baizik eta, 
orainaldia konprometituz, 
gertakari historikoen 
berrinterpretazioa aldarrikatuz 
eta pertsonaia historikoen 
aniztasuna berretsiz. Hasierako 
sekuentziari esker, zeinetan bi 
eskeleto lurpetik ateratzen 
diren; arkeologia saio berezian 
murgiltzeko aukera eskaintzen 
digu Reichardtek. Iragana eta 
etorkizuna birpentsatzeko 
abagunea irekitzen du, irudika 
daitekeen modurik soil eta 
ederrenean.   

'First Cow'

"konkistarEn Mito 
HandinaHiEtatik  
urrunduz, 
EgunErokoan aurki 
daitEkE EdErtasuna" 

'first cow'

ixonE santaMaria vidan
ziNemazalea

ziNema

Hamaika saltsa

Koronabirusak aldaketa 
asko ekarri ditu; tartean, 
harremanetarako aukera 

murriztu eta ligatzeko 
aplikazioen erabilera areagotu 
du. Aplikazio batek pausu bat 
harago eman nahi du, eta txertoa 
jasota dugun jartzeko aukera 
emango digu.

Ulergarria da batzuentzat 
informazio hau garrantzitsua 
izatea, baina harrigarria da 
ligatzerakoan txertoaren 
informazioa aintzat hartzea eta 
ez papiloma birusarena edota 
GIBaren froga azken egunetan 
egina izatea, adibidez. Jakinda bi 
hauek genitalen bidezko 
transmisioz kutsatzen direla,  
ligatzeko aplikazioen gehiengo 
handi batek harreman erotikoak 
dituela helburu, harreman 
horien artean koitoa eta 
genitaletan ahoz egindako 
laztanak nagusi izango direla, ez 
litzateke informazio 
garrantzitsua izango?

Komunikabideen eragina itzela 
da gure harremanetan, eta 
pandemiak agerian utzi du. 
Hiesa aspaldi desagertu zen 
berrietatik eta gure artean dela 
ahaztu egin zaigu. Papiloma 
birusaren txertoa polemikoa izan 
zen duela urte batzuk, baina 12 
urteko aludun pertsonei urtero 
jartzen diete kasu batzutan 
umetokiko-minbizia sor 
dezakeelako, eta ez dugu berriro 
horretaz hitz egin.

Bi hauek, beste batzuen 
modura (sifilis, gonorrea, 
klamidia…) arriskua duten 

praktiketan kondoia erabiliz 
ekidin daitezke. Baina arazoa ez 
da kondoia zertarako den jakitea, 
erabiltzeko beharra sentitzea 
baino, eta beharra ez dugu 
sentituko, baldin eta arriskurik 
sentitzen ez badugu.

Musukoaren erabilerak 
koronabirusa hartzeaz libratu 
gaitzake eta kondoia bestelako 
birus horietatik, baina ez dugu 
arrisku pertzepzio bera bi 
kasuetan. Pandemia egoerak eta 
etengabe jasaten dugun 
informazio-jasak alertan 
mantentzen gaitu. Duela 

hamarkada batzuk hiesak jendea 
hiltzen zuen, medikuntza 
abantailek heriotzak jaitsi eta 
bizi-kalitatea hobetu badute ere, 
sendagaitza den gaixotasuna da, 
ikusezina bihurtu da, ordea; ez 
dago telebistan, ezta sareetan 
ere; beraz, askorentzat ez da 
existitzen.

Pertsonok, orokorrean, 
arriskuak hautemateko 
zailtasunak ditugu "niri ez zait 
gertatuko" ideiapean, eta genital 
bidezko infekzioen arriskuaren 
kontzientzia gutxituz joan da. 
Ondorioz, kasuak igo. 

2019an hauek izan ziren 
igoerak: klamidia %18,7; herpes 
genitala %66,7; gonorrea %16; 
sifilisa %35,3 eta hiesaren birusa 
%7,72. Argi da birus hauek 
ahaztu ditugula eta honek kaltetu 
egiten gaitu, gizabanako zein 
jendarte gisa.

Harreman erotikoak ez ditugu 
beldurrez bizi behar, desioa eta 
gozatzearen kontra doalako hori. 
Baina bai gure burua eta 
besteena zainduz, hori delako 
momentua eta ondorengoa 
gozatzeko modu bakarra. Beraz, 
ez utzi birus bati emandako 
oihartzunak besteak ezkutatzen, 
eta zaindu!   

Ikusezinak

EMaizE

sexualitatea

pixABAy



Irakurleen txokoa

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Irabazleak: 
ALEA material sorta: Mikel Machio Ramos eta Marina Aguayo Angulo.

parte hartU  www.alea.eus/zozketakzozketak

Harpidetu eta irabazi Errigora saski bat 
Harpidetzagatik

ERRIGORA saski bat lortu nahi duzu? Ekainaren 22ra bitartean harpidetzen bazara 
Errigora saski berde bat irabazi dezakezu. Irabazlearen izena ekainaren 25eko 
aldizkarian argitaratuko dugu. Egin zaitez #ALEAkide.

Gorbeia zinemarako 
sarrera 
Sarrera bikoitza

Gorbeia zinemetan, edozein pelikula 
ikusteko sarrera bikoitza zozkatzen du 
ALEAk. Parte hartu hilaren 15a baino lehen, 
eta 18ko ALEAn jakinaraziko dugu 
irabazlearen izena.

ALEA 29

Euskararen Agenda

AgEndA  Ekainaren 11tik 17ra

Euskararen agenda

musikA

GASTEIZ anari
xabier olazabal, Ander Mujika, 
Mariano hurtado eta Mikel 
Abregorekin batera. 
Ostirala 11, 19:00etan, Principal 
antzokian.

lAudIo Eñaut Elorrieta
Bakarka arituko da. 
Larunbata 12, 12:30ean eta 
18:00etan, Ekintzen Faktorian. 

ArAMAIo neomak
Emon taldearekin batera. 
Larunbata 12, 18:30ean, frontoian. 

GASTEIZ aiama & aneguria
txagorritxu auzoko jaien barruan. 
Larunbata 12, 18:30ean, 
Gazalbideko txosnagunean. 

hAurrAk

GASTEIZ 'Matraka ma non troppo'
Musika birziklatzearekin, 
sormenarekin, aniztasunarekin eta 
ingurumenarekiko
errespetuarekin elkartzen duen 
proiektua. 4 urtetik aurrera.
Ostirala 11, 18:30ean, Zulueta 
jauregiko lorategian.

GASTEIZ 'azken eguzkilorea'
haurrentzako antzerkia. kattalin da 
antzerki honetako protagonista; egun 
batean herrira jeitsi eta bere lagun 
guztiak desagertu direla ohartuko da. 
2-14 urte bitartean. 
Larunbata 12, 19:30ean, Lakua 
gizarte etxean.

ikus Entzun

ArAMAIo 'non dago Mikel?'
Mikel zabalzaren desagerpen eta 
heriotzaren gaineko dokumentala.
Igandea 13, 18:30ean, kultur 
etxean.

hitzAldiAk

GuArdIA 'Errealitateak' narrazio 
bilduma ilustratua
Autoedizioa lantzen duen sormen 
taldea da txakur gorria. Malen 
Amenabar Larrañaga eta Mariñe 
Arbeo Astigarraga arduratzen dira 
irudiaz, eta nerea ibarzabal eta Ane 
Labaka, aldiz, testuaz. 
Ostirala 11, 17:00etan, Kuadrillako 
egoitzan.

GASTEIZ e-ga topaketa 
higa hizkuntza gutxituetako hiztun 
gazteen topaketa berritu egin da 

pandemia egoeragatik eta, 2021ean, 
e-gA bilakatu da. hitzorduan, poesia, 
hitzaldi bat, sari-banaketa eta musika 
izango dira. 
Ostirala 11, 19:00etan, Oihaneder 
Euskararen Etxean.

MurGIA 'txantxangorriak-euskal 
karaokeak' 
gabi de la Mazaren hitzaldia. 
youtuben duen proiektua nola sortu 
zen, zein helburu dituen eta nola 
funtzionatzen duen ezagutzeko 
aukera izango da.
Osteguna 17, 19:00etan, Udaletxe 
plazan.

lAudIo 'nola eraiki komunitate 
euskaldun eta feminista bat' 
Lorea Agirre eta idurre Eskisabelen 
eskutik. urteak daramatzate 
euskararen eta feminismoaren arteko 
loturez hausnartzen.
Osteguna 17, 19:30ean, Ekintzen 
Faktorian.

tio teroNeN semeak

GASTEIZ tio teronen semeak
'festamentua' lana aurkeztuko dute, kaldearte jaialdiaren barruan.
Igandea 13, 13:00etan eta 19:00etan, Santa Maria plazan.

Arabako Foru Aldundiak eta Gasteizko Udalak diruz lagundua.



BEstElAkoAk

ZAlduoNdo natur ibilbidea
hiru orduko ibilbide zirkularra, 
putzuetan edo basoetan barrena. 
Arabako parke naturalen zerbitzuak 
antolatuta. 
Osteguna 17, 18:00etan, Abastos 
Fundazioan.

GASTEIZ sukaldaritza osasuntsua
Bi errezeta osasuntsu prestatuko 
dituzte. Aurretik izena eman behar da 
gEu elkartean. 
Osteguna 17, 18:00etan, Abastos 
Fundazioan.

Beste batzuk

musikA

GASTEIZ Euskadiko orkestra
robert treviñok zuzenduta.
Osteguna 17, 19:30ean, Principalen.

AntzErkiA

GASTEIZ 'Psike'
Markeliñe antzerki taldearekin.
Ostirala 11, 21:00etan, Probintzia 
plazan.  

BEstElAkoAk

ZIGoITIA Haur eta gazteen 
transexualitatea
haur eta gazteen transexualitatearen 
inguruko jarduera. sarrera teorikoa 
eta errealitate hori bertatik bertara 
bizi dutenen lekukotza.
Ostirala 11, 19:00etan, Zigoitiko 
kultur etxean.   

GASTEIZ 'Y nuestra 
emancipación?'
Enpleguaren inguruko saioa. 
politikariak, teknikariak eta gazteak 
solasean.
Astelehena 14, 18:00etan, Europa 
jauregian. 

ArAMAIo Margo erakusketa
irati garitaonandiaren bilduma.
Ekainaren 11ra arte izango da, 
kultura etxeko sarreran.

GASTEIZ 'arkitekturarik gabeko 
erakusketa bat'
xabier salaberriaren erakusketa. 
Artearen mugen inguruko gogoeta.
Urriaren 3ra arte izango da, Artium 
museoan.    

Pirritx, Porrotx eta marimotots

MurGIA Pirritx, Porrotx eta Marimotots
'Amaren intxaurrak' ikuskizuna aurkeztuko dute.
Igandea 13, 12:00etan, Bea Murgia plazan.

Euskararen Agendako hitzordu 
guztiak ikusteko:

alea.eus/agenda

